
შესრულებადობის ანალიზი მცხეთის გამწმენდი ნაგებობის პროექტისათვის
ᲞᲠᲝᲔᲥᲢᲘᲡ ᲐᲦᲬᲔᲠᲐ
ზოგადი ინფორმაცია

ქალაქი მცხეთა არის მცხეთის მუნიციპალიტეტის ადმინისტრაციული ცენტრი. იგი საქართველოს ერთ-ერთი ისტორიული და უძველესი ნაწილია. ქალაქი მდებარეობს მდინარე მტკვრისა და მდინარე არაგვის შესაყართან, მტკვრის ორივე და არაგვის მარჯვენა ნაპირზე. მანძილი თბილისსა და მცხეთას შორის 21 კმ-ია. მისი ცენტრალური ნაწილი განთავსებულია ზღვის დონიდან 480-500 მ ნიშნულებზე, ხოლო შემოგარენი ადგილები 550-570 მ ნიშულებზე. ქალაქის ფართობი 8.2 კმ2 - ს შეადგენს. საქსტატის ინფორმაცია მოსახლეობის მიმდინარე და ისტორიული მონაცემების შესახებ შემდეგია:
	დასახელება / პერიოდი
	2018
	2019
	2020
	2021
	2022

	მოსახლეობის რაოდენობა
	7,617
	7,595
	7,584
	7,606
	7,478



მცხეთაში ზომიერად სუბტროპიკული ჰავაა. იცის ცივი ზამთარი და ცხელი ზაფხული.  ქალაქში არსებული ისტორიული ძეგლები იუნესკოს მსოფლიო კულტურული მემკვიდრეობის ნუსხაშია შეტანილი და დაცული. 

მცხეთის წყალმომარაგება ხორციელდება ქალაქთან ახლოს არსებული ნატახტრის სათავე ნაგებობიდან, სადაც მდებარეობს ნატახტრის I აწევის წყალშემკრები კამერა და სატუმბო სადგური. წყალშემკრებ კამერაში დასაქლორად გამზადებული გაფილტრული წყალი ხვდება ნატახტრის სალექრებისა და საინფილტრაციო ბასეინების საშუალებით. კამერაში დაქლორილი წყალი Q=2,000მ3/სთ, H=100მ, P=800კვტ/სთ აგრეგატების საშუალებით იტუმბება დ=1400მმ დიამეტრის მე-8 წყალდენში, რომელიც მიემართება ქალაქ თბილისში, 540 ნიშნულის რეზერვუარებისაკენ. 
ნატახტრის I აწევის სატუმბო სადგურიდან გამოსვლისთანავე, მე-8 წყალდენზე გაკეთებულია დ=500მმ შეჭრა, რომელიც მალევე იყოფა 3 დამოუკიდებელ დ=200მმ, დ=300მმ და დ=400მმ მაგისტრალებად და მიერთებიან ქალაქ მცხეთისკენ. სწორედ ეს 3 მაგისტრალი კვებავს სასმელი წყლით ქალაქ მცხეთის მომხმარებლებს. ქალაქში ასევე განთავსებულია 3 ბუსტერული ტიპის სატუმბო სადგური, რომლებიც შესაბამისი წნევით აწვდიან წყალს მაღალ ნიშნულებზე მაცხოვრებელ მომხმარებლებს. 
ქალაქში ძველად განთავსებული იყო წყლის სამარაგო რეზერვუარები, თუმცა კონსტრუქციული დაზიანებების გამო კარგა ხანია აღარ ხდება მათი გამოყენება და ჩაჭრილია მათთან დამაკავშირებელი ქსელი მოქმედი ქსელიდან. შესაბამისად, მცხეთის მაგისტრალები წყალს აწვდიან მოსახლეობას პირდაპირ ქსელში. 
წყლის ხარისხის შემოწმება ხდება საგურამოს სათავე ნაგებობის ტერიტორიაზე განთავსებულ ლაბორატორიაში, ქვეყანაში მოქმედი რეგლამენტის შესაბამისად. 

ქალაქ მცხეთის წყლის მოხმარების აღრიცხვისათვის დ=200მმ, დ=300მმ და დ=400მმ მაგისტრალებზე ნატახტრის სათავე ნაგებობაზე დამონტაჟებულია ნივუსის ბრენდის წყლის მრიცხველები, თითო მაგისტრალზე თითო მრიცხველი, ჯამში 3 ცალი. მრიცხველები ინფორმაციას გადმოსცემენ ვებ-გვერდზე, ყოველ 15 წთ-ში ერთხელ წუთობრივი მონაცემებით. 
საინტერესოა აღინიშნოს 1მ3 წყლის ქალაქ მცხეთაში გადატუმბვის ელ.ენერგიის დანახარჯი, რომლის გაანგარიშებაც შესაძლებელია ნივუსის მრიცხველებითა და ნატახტრის I აწევის სატუმბო სადგურში VIII წყალდენის მიმართულებით მომუშავე აგრეგატების პარამეტრების მიხედვით: 
	დასახელება / პერიოდი
	2021
	2020
	2019
	2018

	წყლის მიღება, მ3
	 2,715,878 
	 2,529,500 
	 2,250,556 
	 2,628,045 

	ელ.ენერგიის ხარჯი, კვტ
	 1,197,925 
	 1,114,309 
	 991,427 
	 1,105,159 

	1მ3-ის კუთრი ხარჯი, კვტ
	 0.44 
	 0.44 
	 0.44 
	 0.42 



წყლის მოხმარების ხარჯები ცვალებადია სეზონურობის მიხედვით. დღის მანძილზე მინიმალური ხარჯები ფიქსირდება ზამთრის პერიოდში, ხოლო მაქსიმალური კი ზაფხულში. ეს მონაცემები 2021 წლის განმავლობაში დაფიქსირდა 7 თებერვალს და 20 ივლისს, რომელთა მონაცემები შემდეგია: 
	მაგისტრალი
	ზამთრის მინ. ხარჯი, მ3/სთ
	ზაფხულის მაქს. ხარჯი, მ3/სთ
	პროცენტული ცვლილება, %

	დ=200 მმ
	50
	90
	80%

	დ=300 მმ
	166
	275
	65%

	დ=400 მმ
	45
	68
	52%

	სულ: 
	261
	433
	66%



შესაბამისად, 2021 წლის განმავლობაში 7 თებერვალსა და 20 ივლისს 24 საათის განმავლობაში დაფიქსირდა შემდეგი მინიმალური და მაქსიმალური ხარჯები: 
	მაგისტრალი
	ზამთრის მინ. ხარჯი, მ3/24 სთ
	ზაფხულის მაქს. ხარჯი, მ3/24 სთ
	პროცენტული ცვლილება, %

	დ=200 მმ
	1,190
	2,150
	80%

	დ=300 მმ
	3,990
	6,600
	65%

	დ=400 მმ
	1,076
	1,638
	52%

	სულ: 
	6,256
	10,388
	66%





ისტორიული მონაცემები წლების მიხედვით ქალაქ მცხეთის წყლის მიღებასთან, რეალიზაციასთან და დანაკარგებთან დაკავშირებით შემდეგია: 
	დასახელება
	2021, მ3
	2020, მ3
	2019, მ3
	2018, მ3

	წყლის მიღება
	2,715,878
	2,529,500
	2,250,556
	2,628,045

	წყლის რეალიზაცია
	1,005,309
	1,071,267
	1,125,492
	1,097,294

	დანაკარგი
	1,710,569
	1,458,233
	1,125,064
	1,530,752

	დანაკარგი, %
	63%
	58%
	50%
	58%



წყლის დანაკარგების გრაფიკული ილუსტრაცია წლებისა და პროცენტული მაჩვენებლების მიხედვით შემდეგია: 






[bookmark: _Toc114422398]კომერციული ინფორმაციები
მომხმარებელთა რაოდენობის მიხედვით, მცხეთა წარმოადგენს მცირე ზომის დასახლებას. ინფორმაციები კატეგორიების შესაბამისად 2022 წლის 30 ივნისის მდგომარებით შემდეგია: 
	
დასახელება
	მრიცხველიანი მომხმარებლების რაოდენობა
	უმრიცხველო მომხმარებლების რაოდენობა
	სულ მომხმარებლების რაოდენობა
	წილი, 
%

	კერძო სახლები
	 1,482 
	 162 
	 1,644 
	50%

	კორპუსები
	 1,103 
	 278 
	 1,381 
	42%

	საბიუჯეტო
	 52 
	  0  
	 52 
	2%

	კომერციული
	 214 
	  0  
	 214 
	7%

	სულ:
	 2,851 
	 440 
	 3,291 
	100%



მომხმარებელთა მთლიანი რაოდენობა შესაძლებელია განხილული იქნას სერვისის მიმღები კლასფიკაციის შესაბამისად: 
	
დასახელება
	წყალი და წყალარინება ერთობლივად, რაოდენობა
	მხოლოდ წყალი, რაოდენობა
	მხოლოდ წყალარინება, რაოდენობა
	სულ რაოდენობა

	კერძო სახლები
	 1,607 
	 37 
	  0  
	 1,644 

	კორპუსები
	 1,370 
	 11 
	  0  
	 1,381 

	საბიუჯეტო
	 51 
	 1 
	  0  
	 52 

	კომერციული
	 192 
	 21 
	 1 
	 214 

	სულ:
	 3,220 
	 70 
	 1 
	 3,291 



ქალაქი მცხეთა არის შპს ჯორჯიან უოთერ ენდ ფაუერის წყალმომარაგების სალიცენზიო არეალის ნაწილს, შესაბამისად აქ საქართველოს ენერგეტიკისა და წყალმომარაგების კომპანიის მიერ დადგენილია სხვადასხვა სამომხმარებლო ტარიფები კატეგორიების მიხედვით 2021-2023 წლებზე: 
	
დასახელება
	მრიცხველიანი 1მ3-ის ფასი, ლარი დღგ-ეს ჩათვლით
	უმრიცხველო 1 სულის მოხმარება თვეში, ლარი დღგ-ეს ჩათვლით
	უმრიცხველო 1 სულის დადგენილი მოხმარება თვეში, მ3

	კერძო სახლები
	0.50
	4.52
	 8.67 

	კორპუსები
	0.50
	4.52
	 8.67 

	საბიუჯეტო
	6.50
	All metered
	All metered

	კომერციული
	6.50
	All metered
	All metered



ყველა კომერციული და საბიუჯეტო მომხმარებელი აბონირების მომენტიდანვე გამრიცხველიანებულია. ინდივიდუალური მომხმარებლების, ანუ კერძო სახლებისა და კორპუსების ნაწილი არ არის გამრიცხველიანებული, შესაბამისად რეგულატორს დადგენილი აქვს ნორმირებული მოხმარება 1 სულზე, რაც თვეში შეადგენს 8.67 მ3-ს, ანუ დღეში 1 სულზე 289 ლიტრი. სულადობის შემოწმება ხდება საჯარო რეესტრთან. 
მარეგულირებლის მიერ დადგენილი ტარიფი მოიცავს წყალმომარაგებისა და წყალარინების კომპონენტებს, შესაბამისად ჯამური ტარიფი იყოფა 2 ნაწილად: 
	
დასახელება
	მხოლოდ წყლის ფასი, ლარი დღგ-ეს ჩათვლით
	მხოლოდ წყალარინების ფასი, ლარი დღგ-ეს ჩათვლით
	სრული ტარიფის ფასი, ლარი დღგ-ეს ჩათვლით

	კერძო სახლები
	0.39
	0.11
	0.50

	კორპუსები
	0.39
	0.11
	0.50

	საბიუჯეტო
	5.08
	1.42
	6.50

	კომერციული
	5.08
	1.42
	6.50

მიმდინარე ეტაპისათვის, ქალაქ მცხეთაში მოქმედებს ე.წ. მორატორიუმი, რომელიც განაშენიანებაზე აწესებს შეზღუდვებს. მოკვლევის შედეგად დგინდება, რომ ადგილობრივი მუნიციპალიტეტი აქტიურად მუშაობს მორატორიუმის მოხსნაზე. არსებული მონაცემების მიხედვით, მორატორიუმის მოხსნის შემდეგ, მაღალი ალბათობით, ქალაქის ფერდობზე აშენდება კერძო სახლები, არსებულ თავისუფალ მიწის ნაკვეთებზე. ქალაქის ცენტრალური ნაწილი მჭიდროდ არის განაშენიანებული და ნაკლებად სავარაუდოა განვითარება, თუმცა ასეთის არსებობის შემთხვევაშიც დაბრკოლება არ შეექმნება მაგისტრალური მილების გამტარუნარიანობას. 
აუცილებელია აღინიშნოს, რომ ფერდობების განვითარება გავლენას მოახდენს ბუსტერულ სატუმბო სადგურებზე: 
· ნარეკვავის სატუმბო სადგურის არეალი - განაშენიანების ფართობი შეადგენს 78,730 მ2 - ს, რაც დაახლოებით საკმარისია 140 ნაკვეთისათვის. წყლის დამატებითი ხარჯი საორიენტაციოდ იქნება 18 მ3/სთ-ში 70მ აწევის სიმაღლეზე. მსგავსი დამატება გამოიწვევს არსებული სატუმბო სადგურის პარამეტრების ცვლილებას, ასევე გასამსხვილებელი იქნება სადგურის შემწოვი მილის დიამეტრი. 

· ფიქრის გორის სატუმბო - განაშენიანების ფართობი შეადგენს 52,560 მ2 - ს, რაც დაახლოებით საკმარისია 100 ნაკვეთისათვის. წყლის დამატებითი ხარჯი საორიენტაციოდ იქნება 20 მ3/სთ-ში 125მ აწევის სიმაღლეზე. მსგავსი დამატება გამოიწვევს არსებული სატუმბო სადგურის პარამეტრების ცვლილებას, ასევე გასამსხვილებელი იქნება სადგურის დამწნეხი მილის დიამეტრი. 

· აგურის ქარხნის დასახლებისა და ფიქრის გორის სატუმბო სადგურებს შორის არსებული არეალი - განაშენიანების ფართობი შეადგენს 390,100 მ2-ს, რაც დაახლოებით საკმარისია 650 ნაკვეთისათვის. წყლის დამატებითი ხარჯი საორიენტაციოდ შეადგენს 75 მ3/სთ-ში 60მ აწევის სიმაღლეზე. ამ მოცემულობის მიღწევა შესაძლებელია ახალი ბუსტერული სატუმბო სადგურის მშენებლობით წყალმომარაგების დებეტის სიახლოვეს, ან აგურის ქარხნის დასახლების არსებული სატუმბო სადგურის პარამეტრებისა და დამწნეხი ქსელის ცვლილებით.

საერთო ჯამში, ქალაქ მცხეთის განაშენიანების გათვალისწინებით დამატებული წყლის ხარჯი შეადგენს 113 მ3/სთ-ში, რაც მცხეთის დ=200მმ, დ=300მმ და დ=400მმ მაგისტრალური მილსადენებისათვის არ წარმოადგენს დაბრკოლებას, ვინაიდან მათი გამტარუნარიანობა გაცილებით მეტია ვიდრე მიმდინარე ან სამომავლო განაშენიანებით მოსალოდნელი მოხმარება. 
აუცილებელია აღინიშნოს, რომ 2022 წლიდან ქალაქ მცხეთის სერვისცენტრს დაემატა მუხათგვერდის დასახლების წყალმომარაგება. მცხეთის მსგავსად, მუხათგვერდის წყალმომარაგებაც ხორციელდება მე-8 წყალდენიდან, დ=273მმ და დ=160მმ მაგისტრალებით, რომლებზეც დამონტაჟებულია მექანიკური რეგულატორები. 
შესწავლის შედეგად დგინდება, რომ მუხათგვერდის წყალმომარაგების არეალი მოიცავს როგორც კერძო მოსახლეობას, ასევე კომერციულ ობიექტებს. ტერიტორიის ფართობი შეადგენს 419,000 მ2-ს, რაც დაახლოებით საკმარისია 700 ნაკვეთისათვის, რომელიც ჯერჯერობით არ არის სრულად განაშენიანებული. არეალის წყლის ხარჯი პერსპექტივის გათვალისწინებით გაანგარიშებულია 90 მ3/სთ-ში. ჰიდრავლიკური მოდელის მიხედვით, არსებული მაგისტრალების დიამეტრები განაშენიანების პერსპექტივის გათვალისწინებით სრულად უზრუნველყოფს მუხათგვერდის წყალმომარაგებას.

ქალაქ მცხეთის წყალარინების ქსელის მთლიანი სიგრძე შეადგენს 32,390 მეტრს. ქსელი არის თვითდენითი, სატუმბო სადგურისა და ცენტრალური გამწმენდი ნაგებობის გარეშე. მცირე ინდივიდუალური წყალარინების გამწმენდი ნაგებობა აქვს მხოლოდ სამხედრო ნაწილს. ინფორმაცია ქსელების შესახებ შემდეგია: 
	N
	დიამეტრი, მმ
	სიგრძე, მეტრი
	კატეგორია

	1
	50
	44
	განშტოება

	2
	80
	35
	განშტოება

	3
	100
	1,121
	განშტოება

	4
	150
	3,425
	მაგისტრალური

	5
	200
	15,917
	მაგისტრალური

	6
	250
	514
	მაგისტრალური

	7
	300
	6,150
	მაგისტრალური

	8
	400
	3,415
	მაგისტრალური

	9
	500
	1,052
	მაგისტრალური

	10
	600
	208
	მაგისტრალური

	11
	ბეტონი
	509
	სანიაღვრე

	სულ:
	
	32,390
	



წყალარინების ქსელები ქალაქ მცხეთაში მოწყობილია ძველი დროიდან. არსებობს ცენტრალური კოლექტორი, რომელზეც დაკავშირებულია მოსახლეობის დიდი ნაწილი და იგი ჩაედინება მდინარე არაგვში. 
მოსახლეობის დანარჩენი მცირე ნაწილისათვის, კოლექტორის გვერდის ავლით წყალარინების ჩადინება პირდაპირ მდინარე არაგვში, მტკვარში და ნარეკვავში ხდება როგორც მოწესრიგებული არსებული წყალარინების ქსელით, ასევე ინდივიდუალურად, მოსახლეობის მიერ სათითაოდ მოწყობილი საკანალიზაციო ქსელით, რაც დაახლოებით 143 აბონენტს შეადგენს. გარდა ამისა, კოლექტორის გევრდის ავლით, ორგანიზებული საკანალიზაციო ქსელის საშუალებით წყლის ჩადინება მდინარეებში ხდება 18 ადგილზე. ასევე, 11 სახლისათვის ფიქსირდება ადგილობრივი ორმოები. 
აუცილებელია აღინიშნოს, რომ ქ. მცხეთაში გარკვეულ ადგილებში არის წყალარინებისა და სანიაღვრე ქსელების შერეული სისტემა:     

· კ. გამსახურდიას ქუჩა; 
· არსუკიძის ქუჩა;
· კახეთის ქუჩის მიმდებარედ; 
· შ. რუსთაველისა დ ა.წერეთლის ქუჩები;
· აღმაშენებლის N18ა და აღმაშენებელის N20; 
· დ. აღმაშენებელის 2 ჩიხსა და პეტრე იბერის ქუჩებს შორის არსებული დასახლება; 
· დ. აღმაშენებელის N106 და N29; 

მას შემდეგ, რაც გარკვეული იქნება წყალარინების მდინარეებთან ინდივიდუალური მიერთებების საკითხი, და ასევე სანიაღვრე ქსელების განცალკევების პრობლემის გადაჭრა, შესაძლებელია დაიგეგმოს ადგილობრივი ცენტრალური გამწმენდი ნაგებობის მშენებლობა ან წყალარინების გადატუმბვა თბილისის ცენტრალურ კოლექტორში, რისთვისაც საჭირო იქნება მიმღები რეზერვუარის, სატუმბო სადგურისა და დ=500მმ დამწნეხი კოლექტორის მშენებლობა 8 კმ სიგრძეზე. 
ჰიდრავლიკურ მოდელში შესწავლის შედეგად დგინდება, რომ არსებული წყალარინების სისტემის მაგისტრალური ქსელების დიამეტრები აკმაყოფილებს წყალარინების წყლის გამტარუნარიანობას და არც მომავალში შეექმნება პრობლემა ასათვისებული არეალების განაშენიანების შემთხვევაში. 

წყალარინების სრულად აღწერისთვის, აუცილებელია დაფიქსირდეს, რომ მცხეთის სერვისცენტრის წყალმომარაგების ახალ არეალში, კერძოდ, სოფელ მუხათგვერდში არ არსებობს წყალარინების სისტემები და მოსახლეობას ძირითადად მოწყობილი აქვთ ე.წ. ორმოები. იმ შემთხვევაში, თუ მომავალში მოეწყობა ქსელები, მაშინ გაწმენდისათვის იკვეთება 3 შესაძლო ვარიანტი: 
· ლოკალური გამწმენდი ნაგებობის აშენება და გაწმენდილი წყალარინების მდინარე მტკვარში ჩაღვრა; 

· იმ შემთხვევაში, თუ ქალაქ მცხეთაში აშენდება წყალარინების სატუმბო სადგური დ=500 მმ დამწნეხი მაგისტრალით თბილისის კოლექტორების მიმართულებით, შესაძლებელია მასზე დაერთება; 

· იმ შემთხვევაში, თუ ქალაქ მცხეთაში აშენდება ცენტალური გამწმენდი ნაგებობა, შესაძლებელია გამწმენდისკენ მიმავალ კოლექტორზე დაერთება; 

წყლის დანაკარგი, %	
2021	2020	2019	2018	0.62984016241274088	0.57649072864440121	0.49990500961582152	0.58246774129952783	

